
 
 
 

 
 

 
 3تر 1 له : د پاڼو شمیره

 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۰۶/۰۵/۲۰۲۵         علامه رشاد بابا  سنیمی: مرحوم اکادکوالیل
 ۲۰۲۵بیا ټایپ کول: رحمت آریا، 

 

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 ( برخه  برخه مه ېیدر)
 

 سریزه :
 

 

 ان الفضل بیدالله یؤتیه من یشاء 

 )آیه(                               

 

 د لوی خدای په نامه
هـ.ق.( دئ چې    ۸۸۶  – ۸۵۵د عثماني خلاقت په درنه کورنۍ کي تر ټولو نومیالی او برمیالی سلطان دوهم محـمد خان )

استانبول(   –ع( د شرقي روما پایتخت قسطنطنیه )اوسنی اسلامبول    ۱۴۵۳هـ. ق. کال )  ۸۵۷»فاتح« یې لقب ؤ، ده په  

 ونیوه او د بیزانس امپراتوري یې ړنگه کړله. 

  ۸۹۸  - ۸۱۷د افغانستان نامتو عالم، عارف او شاعر حضرت مولانا نورالدین عبدالرحمن جامي هروي رحمة الله علیه )

 هـ. ق.( ددغه مجاهد سلطان په ستاینه کې یوه غـرُا قصیده لري! چې مطلع یې دا ده :

 کــم کــسی بـر ســریـر جاه و جلال

 چون تو کرد اکتساب فضل و کمال

ق. مړ( د پاني پت د قهرمان  هـ. ۱۳۵۷زموږ د زمانې اسلامي فیلسوف، بې تمې او بې ریا شاعر علامه اقبال لاهوري ) 

 هـ. ق.( په ستاینه کې ویلي دي :   ۱۱۸۶  - ۱۱۶۰ستر ټولواک لوی احمد شاه بابا غازي رحمة الله علیه ) 

 مثل فاتح آن امیر صف شکن

 سـکه ای زد هـم باقلیم سـخن 

 مخ( ۴۱)مسافر 

په دغه بیت کې علامه اقبال زموږ غازي لوی احمد شاه بابا )رح( د ترکیې له عثماني خلیفه سلطان محـمد خان فاتح سره  

 به یې له تورې او دبدبې سره د فضل و کمال درلودل دي. تشبیه کړیدی، وجه شُ 

زموږ د زمانې حساس پښتانه شاعر د پـېـښـور اوسـېـدنکي، حاجي خان میر خان »هلالي« دغه مطلب بې له تشبیه څخه 

 داسې راوړی دی :  

 

 د تورې او قلم پادشاهي خوند کړي تاسره

 د شــعر و د ادب، جهــاد امامـه احـمد شاه

زموږ د تورې او جهاد اتل، د پاني پت د میدان گټـندوی غازي لوی احمد شاه بابا یوه پښتانه شاعر د اسلام بربنډه توره  

بللې ده. یوه هندوستاني لیکوال بیا زموږ غازي بابا ته د هغه فاتح لقب ورکړی دئ چې د هندوستان د تأریخ پاڼه یې اړولې  

 ی: ده. یو پاکستانی شاعر ده ته خطاب کو

توریالیه ابدالیه! د هندوستان پر هره ذره باندې ستا د مـېـړانې، همت او ایثار افسانې لیکلي دي. رشتیا هم تأریخ شاهد   –ا 

دی چې د لوی احمد شاه بابا تورې او همت هغه سرکښه او مغرور مرهټیان له ډیرې رسوایۍ او شرمندگۍ سره په ماتې 

  ۱۱۸  –   ۱۰۶۸( او د اورنگزیب عالمگیر )2( چې د کابل د نیولو تکل یې کړی ؤ )1د نربدا د سیند پورې خواته وشړل )

په دې کې شک نسته چې د ابدالي غازي د سربازیو   –هـ. ق.( پر تخت باندې یې د »بسواس راو« د کښـېـنولو خوبونه لیدل  

( او که ښه ځیر سو بې ځایه نه ده 3په برکت له هندوستان څخه د اسلام د محو کولو هوډې او تړونونه مات سوي دي. )

 چې ووایو  : اوسنی پاکستان د ستر غازي لوی احمد شاه بابا  د تورې صدقه ده.

د لوی احمد شاه بابا د عالي شخصیت بل اړخ )بعُد( چې علامه اقبال ستایلی دئ، هغه دده علم و ادب او د اسلامي ثقافت 

لوی احمد شاه بابا رشتیا هم عالم، عارف،    –او افغاني فرهنگ د پرمخ بیولو له پاره دده مخلصانه او صادقانه هڅې دي  

ددیوان څښتن شاعر، مصنف،عالم دوسته او ادیب پروره پاچا ؤ. علماؤ او عرفاؤ ته یې په ډیره درنه سترگه کتل او دوی 

یې تشویقول چې د ملت د پوهې له پاره په پښـتو او دري ژبو کتابونه ولیکي؛ ددې ادعا د ثابتولو له پاره دوه عادل او  

رالفراید احمد شاهي دي؛ د  صادق شاهدان )په پښـتو ژبه کې( فتاوي احمدشاهي او )په دري ژبه کې( بحرالفواید و در

 فتاوي احمدشاهي په سریزه کې د احمد شاه غازي د علم، ادب او شاعري په باب داسې کښلي دي : 

 ت پادشاه سني دیـددې وخ

 ب کـې حـنـفـي دی ــپه مـذه

 بې عـــددو بـې حساب دی

 ې عــــــــالم لــــدنی دی ــچ

 
په هندوستان کې د نربدا سیند له جبل پور څخه مخ پر لویدیز بهـېـږي او د بحیره عرب په کهمبایت خلیج کې لویږي. ددغه سیند جنوب ته    -   1

 جنوبي هندوستان واقع دی. مرهټه د جنوبي هندوستان اوسـېـدونکي دي : 
 نراین سینگهـ په سلطان التواریخ کې لیکلي دي :  -  2

  د احمد شاه ابدالي د سولې د پیغام په جواب کې مرهټي سپهسالار بهاو وویل : که تر کابله پورې ټوله سیمه موږ ته راپرېـږدئ سولې ته به 
 غاړه کښـېـږدو.  

ویلیام جونس انگریز لیکلي دي : »د پاني پت په جنگ کې هندوانو داسې ملا تړلې وه چې اسلام به له هندوستانه محوه کوي، دا جنگ د    -   3

 صلیبي جنگونو په څـېـر یو مذهبي جنگ ؤ او د هندوستان د گوټ گوټ راجاگانو گډون پکښې درلود.«  
 مخونه( ۵۷او  ۵۶د لوی احمد شاه بابا په هغه لیک کې چې د ترکیې سلطان درییم مصطفی ته یې لیږلی دی هم دغه مطلب سته. ) وگ. 

 ي دی ــکــــم عالـمِ دده ثــان

 په صورت او په سیرت کي 

 ــه  م د فــــــکر په دقت کې ـــ

 سیال یې نه شته دی یکتا دی 

 اره بې همتا دیـــــپه دې چ

 ــدی پ  ه خپله مصنف دی ـــــ

 وښایسته یې دي تصنیفــــڅ

 چې یې کړای نه شم تعریف 

 ــه  م عالم دی هم شاعر دی ـــ

 ــپ  ه نکتو کې ډیر ماهر دی ــــ

 ــچ  ې دده دیوان هیرا دی ــــــ

 (حقیق سره هیرا دی )ـــــــپه ت

 ایق دی ـلکه ف ـــرا بــیــرهــت

 ایق دی ـــر دقــل پــتمـــــمش

 زل یې عشق انگیز دیغهر 

 او هر بیت یې درد آمیز دی 

 

 

 نور بیا 

 د فتاوي احمد شاهي د لیکوال دغه شهادت بې ملاتړه نه دی، د  

 

 

 ک لین  :قدرمنو لوستونکو! د ښاعلی رحمت آریا د آرشیف
 

 
  -  الماس  -هیرا 

